
নতুন ফুটেছে মালতীর কলি

ঢলি ঢলি পড়ে এ ওর পানে।

মধুবাসে ভুলি প্রেমালাপ তুলি

অলি কত কি যে কহিছে কাণে।

আয় বলি তোরে, আঁচলটি ভোর

কুড়া না হোথায় বকুল গুলি

মাধবীর ভরে লতা নুয়ে পড়ে

আমি ধীরি ধীরি আনিলো তুলি।

গোলাপ কত যে ফুটেছে কমলা

দেখে যা দেখে যা বনের মেয়ে।

দেখ্ সে হেথায় কামিনী পাতায়

গাছের তলাটি পড়েছে ছেয়ে।

আয় আয় হেথা ওই দেখ ভাই

ভ্রমরা একটি ফুলের কোলে,

কমলা ফুঁদিয়ে দেনালো উড়িয়ে

ফুলটা আমিলো নেব যে তুলে।

পারিনালো আয়, আয় হেথা বসি

ফুল গুলি নিয়ে দুজনে গাঁথি!

হেথায় পবন, থেলিছে কেমন

তটিনীর সাথে আমোদে মাতি!

